
Рома Индекс е електронски весник на 
Здружението на граѓани„РОМАВЕРЗИТАС“. 
Како гласило на Здружението, 
препознатлив лидер за поддршка и 
развој на проактивни и квалитетно 
едуцирани Роми, наша цел е да го 
информираме, едуцираме и забавуваме 
читателот за прашања од секојдневниот 
живот, поврзани со студирањето, 
домувањето, здравјето, вработувањето 
и социјалната заштита. Да информираме 
за успешни личности, но и да изградиме 
индивидуалци кои активно ќе бидат 
вклучени во процесите на креирање и 
донесување јавни политики на локално и 
на национално ниво. Ставовите изнесени 
во елетронското списание на Рома Индекс 
не ги одразува ставовите и политика на 
организацијата.

За Ромаверзитас

Ромаверзитас како оперативна програма на Фондацијата 
Институт отворено општество – Македонија (ФИООМ) започ-
на во 2001 година, финансирана од ФИООМ и Програмата за 
поддршка на високото образование при ИОО-Будимпешта. 
Подоцна, кон прoграмата се приклучија Ромскиот Образо-
вен Фонд (РЕФ) од Будимпешта и Американската Агенција за 
меѓународен развој (УСАИД) како подржувачи на моделот 
на неформално образование, наменет за студентитe Роми на 
додипломски студии во универзитетите во Република Маке-
донија. Во ноември 2014 година, РОМАВЕРЗИТАС се регис-
трира како Здружение на граѓани „РОМАВЕРЗИТАС“, целосно 
поддржано од Ромскиот Образовен Фонд (РЕФ) од Будим-
пешта. Фондот за електронското списание „Рома Индекс“ 
целосно е обезбеден од Ромскиот Образовен Фонд (РЕФ) од 
Будимпешта.



3

Да се вратиме во иднината или да тргнеме од 
таму каде што застанавме. Можеби невообичаена 
дилема, но ние веќе се вративме во иднината. РО-
МАВЕРЗИТАС е самостојно здружение кое што ак-
тивно  придонесува во развојот на ромската ака-
демска заедница. Тоа е успех на оние што ја под-
држаа идејата на организацијата, на оние кои што 
го менаџираа РОМАВЕРЗИТАС и секако, продукт на 
генерациите кои произлегоа и ќе произлезат бла-
годарение на поддршката на РОМАВЕРЗИТАС. На-
шите студенти, умовите - политиколози, правни-
ци, социолози, новинари, филозофи, наставници, 
уметници, јазичари, артисти, музичари, доктори, 
техничари, тактичари, теоретичари, практичари.... 
се двигатели на нашето ВРАЌАЊЕ ВО ИДНИНАТА.
Рома Индекс како електронско списание на Здру-
жението и преку ова  мало делче од коментарот 
„Мислам значи постојам“, по неколку години го ре-
активира јавниот дел на делување на здружението 
преку промоција на активности и ставови на ин-
телектуалци и студенти Роми. Нештата можеби ќе 
постојат, но немаат значење доколку не ги комен-
тираме. Рома Индекс со својот фокус ќе го опфати 
она што ќе имате можност да го читате, критикува-
те и предложите ваши идеи и модели.
Дали може да има поента во мислењето и комен-
тарот на оние кои знаат, во време на невреме или 
во време на прилики и неприлики на 21 век е пре-
дизвик кој, низ преостанатите броеви, коментато-
рите во оваа рубрика ќе се обидат да го коменти-
рат она што сметат дека е актуелно. Границите на 

вистината се издигнати во релативните височини. 
Ние само го спуштаме нашето гледиште кон она 
што може да го мислиме видиме и коментираме.
Враќање во иднината може да значи и одговори 
на неколку „вечни” прашања низ нашите перспек-
тиви – колку студентите Роми придонесуваат за 
развој на ромската заедница? Како тоа го прават? 
Дали ромскиот идентитет, се уште, е прашање на 
21 век? Дали сме на маргините или 20 години по-
доцна може да зборуваме за промени во позиции-
те? Кои се резултатите? Кои се следбениците?  Што 
понатаму?  Дали може  да ја видиме промената 
која што ја посакуваме?
Да - ние сме дел од промените. Но што кога се се 
базира на линија на помал отпор - учи помалку до-
биј повеќе, работи најмалку - зграби што е можно 
повеќе. Проектирај високи цели, оствари ниски 
записи и перфектни извештаи. Зошто само мал-
кумина го имаат она што им треба на многумина? 
Прашања кои што ќе им ги оставиме на теоретира-
чите и практичарите. Ние содветно ја пренесува
ме пораката дека студентите Роми се надежта 
на ромската заедница. И среќата е кај оние кои 
што даваат. Тие кои што добиваат поддршка знаат 
што значи да дадеш поддршка или да се врати во 
заедницата. Од престојот во пуст остров каде што 
никој не води сметка за никого да се вратиме во 
Иднината каде што разменуваме и соработуваме 
за нашите заеднички цели.

Автор : Елвис Мемети

ВОВЕДНИК

......................  Коментирам значи постојам ......................  

“ Враќање во иднината – втор дел “

Информацијата го „движи“ 21-от век. Да се биде информиран, во овој наплив на информации, е сери-
озен предизвик. Историјата покажува дека луѓето многупати страдале или губеле поради недостиг на 
информации. И денес луѓето, честопати, страдаат и губат, но поради преголем наплив на информации. 
Сериозниот предизвик е како човек да се „бори“ и да ги совлада вистинските информации и како да ги 
искористи во остварување на своите лични цели.

Токму поради ова, ние како тим на Рома Индекс, одлучивме, за Вас драги читатели, да селектираме инфор-
мации кои ќе Ви помогнат, ќе Ве информираат, едуцираат и забавуваат. Од нив ќе може да сознаете зошто 
е важно да се учи и дали учењето е право или привилегија, од каде потекнува Ромскиот идентитет, како се 
станува и живее успешна жена Ромка, како да го сочувате Вашето здравје. Се разбира, малку и ќе Ве насмееме, 
но и сериозно ќе Ве замислиме.

Секој медиум поврзан со нас Ромите е печат на нашето постоење, дејствување, размислување. Глас на 
нашите проблеми и извор на нашиот мотив. Поттик на свеста за развој и напредок на нашата заедница. 
Секој почеток е тежок, но ние Ве уверуваме, дека после секој број ќе бидеме подобри и подобри. 

Ви посакуваме повеќе да се смеете и дружите, помалку да се грижите и малку да не советувате како да 
бидеме подобри. Ве поттикнуваме Вас – читателите, како наша светост, да пишете што сакате да прочи-
тате, што сакате да дознаете, што Ве интересира, затоа што само на овој начин вашиот глас ќе се расчуе 
гласно.

Ве поттикнуваме слободно да размислувате, да прашувате и да се борите.... Се е можно...

Секој студент има потреба од професионална под-
дршка за подобрување на личните капацитети. 
Тргнувајќи од овој факт, проектот „Ромаверзитас – 
академска и друга поддршка на студенти Роми во 
Република Македонија“ ги повикува сите студенти 
од ромска националност да се пријават на повикот 
за вклучување во различни активности за подо-
брување на одржливоста, академските постигну-
вања и личните капацитети на студентите.
Пријавените студенти, задолжително, ќе добијат 
поддршка преку туторство, странски јазик и рабо-
тилници за јакнење на ромскиот идентитет. Исто 
така, по своја волја, може да посетуваат курсеви по 
компјутери, да користат литература, да учествува-
ат во работилници за зајакнување на академските 
способности и во разни студентски иницијативи и 
проекти.
За да се пријавите на овој повик, треба да исполните 
два услова: да сте студент Ром на додипломски сту-
дии и да сте редовен студент на државен или при-
ватен универзитет во Македонија во академската 
2016/2017 година. Сите оние студенти кои досега 
не користеле поддршка од РОМАВЕРЗИТАС, за да 
се пријават, треба да достават: on – line пријава за 
вклучување во програмата со писмо за мотивација; 
оргинална или фотокопирана или скенирана потвр-
да за редовен студент за академската 2016/2017 го-
дина; фотокопија или скен од индекс или фотокопија 
или скен од најново уверение за положени испити; 
индекс на увид за студентите на факултетите каде 
тоа е можно. За студентите Роми кои користеле под-
дршка во претходната академска година, потребни 
се само оргинална или фотокопирана или скени-
рана потврда за редовен студент за академската 
2016/2017 година и фотокопија или скен од индекс 
или уверение за положени испити.

Краен рок за аплицирање е 25 септември 2016 
година со испраќање на on-line пријава и по-
требни документи на office@romaversitas.org.mk 
или во канцелариите во Скопје, Штип или Тетово. 

Работилница „Техники за 
академско пишување“

СТУДЕНТИТЕ УЧЕА КАКО СЕ ПИШУВА ТРУД

Како да се напише есеј, семинарски или научен 
труд, учеа 20-тина студенти од Скопје и Штип на ра-
ботилницата „Техники за академско пишување“.
 

Дениз Османи, дипломиран профе-
сор по македонски јазик и литера-
тура, им покажа на студентите како 
да ги применат своите досегашни 
знаења при пишување план за из-
работка на есеј, семинарски или на-
учен труд. 
Според Заводот за статистика, наве-
дува Османи, секоја година имаме 
мал број студенти Роми кои дипло-
мираат, магистрираат или доктори-
раат,  а една од причините е недос-
татокот на знаење како се пишува 
научен труд, есеј или семинарска 
работа.

ИНФО

РОМАВЕРЗИТАС со поддршка за зголемени лични 
капацитети

„Вештините за пишување есеј и научен труд ќе 
овозможат студентите да го завршат високото об-
разование, да бидат подобри практичари во своја-
та област и да се развијат како личности, затоа што 
ќе ги дооформат своите когнитивни способности, 
како што се решавање проблеми, предвидување, 
планирање, флексибилност и други. Препорачу-
вам студентите да ги осознаат своите слабостите, 
кои се потребни во текот и по студирањето и да 
добијат обуки, на факултет, друга институција или 

организација. Така ќе се усовршат и како личности 
и како практичари“, вели Османи.
Оваа работилница за зајакнување на академските 
способности на студентите Роми е дел од проек-
тот „Ромаверзитас – академска и друга поддршка 
за студенти Роми во Македонија.

Ахмет Камбер, оваа учебна година, ја почнува на 
престижната бизнис школа Écolesupérieure de 
commerce de Pau во Франција. Од крајот на сеп-
тември, тој ќе биде дел од мастер студиите по ме-
наџмент и финансии. Оваа бизнис школа е дел од 
француските елитни Grande Ecole школи.
„За оваа бизнис школа дознав преку интернет сајтот 
http://www.campusfrance.org/. Стапив во контакт со 
одговорната личност за меѓународна регрутација. 
Исто така, Маја Петрушева од Образовниот Инфор-
мативен Центар ми помогна при аплицирањето. 
Полагав два приемни тест и бев на интервју со прет-
ставници на ESC Pau“, вели Камбер.
Камбер полагал Pass- world Language тест (тест за 
нивото на знаење на англискиот јазик) и Pass-world 
Admission тест (составен од математика,логика и 
критичко размислување).
„ESC Pau бизнис школата ја одбрав, затоа што е една 
од најдобрите образовни институции во областа 

на бизнисот и финансиите во Франција. Поседува 
интернационални акредитации, лоцирана е во југо-
западниот дел на Франција. Соработува со повеќе 
од 700 компании каде како студент може да имам 
практична настава“, објаснува Ахмет.
Целокупната настава е на англиски јазик, а бизнис 
школата на своите меѓународни студенти нуди 
бесплатен курс по француски јазик.

 
Ромаверзитас, преку својот проект за академ-
ска и друга поддршка на Ромските студенти, ми 
додели финансиски грант за студиска посета 
кое делумни ги покри моите трошоци за посе-
та на бизнис школата,подготовка за приемните 
тестови и нивно полагање. Во Ромаверзитас, 
користев туторски часови и посетував курс по 
англиски јазик, напредно ниво како корисник 
на програмата за академска поддршка. 

ИНФО

Успешна образовна приказна
КАМБЕР: ЌЕ БИДАМ МАГИСТРАНТ НА ЕЛИТНА ФРАНЦУСКА ОБРАЗОВНА ИНСТИТУЦИЈА

„Убав сончев ден. Сите ученици излегуваа од учи-
лишниот двор. Едно девојче не беше на настава. 
Со својот татко, собираше пластични шишиња. А и 
кога ќе дојдеше на школо, честопати се жалеше на 
условите во кои живее. Дома никогаш не е тивко, 
живее во една соба, нема каде да напише домашна 
задача, нејзините браќа го расфрлаат училишниот 
прибор. Родителите се борат за нивна гола егзис-
тенција“.
Ова е само една приказна, но за жал, од реалниот 
живот. И ова девојче има право на образование. 
Државата тоа и го обезбедила. Но, никој досега не 
и обезбедил услови да го исполни тоа свое право. 
Таа се бори со својата гола егзистенција.

Образованието низ историјата

Во минатото, образованието било скапоцено до-
бро кое го уживале само определени луѓе. Врз 
база на различни општествени прилики и предис-
позиции. Тогаш, образованието не се совладувало 
во институции, туку произлегувало од институција 
- човек, мудрец, научник, свештеник и слично кој 
бил повикуван од богати и моќни луѓе да ги едуци-
раат нивните деца. Тоа биле деца на владателите, 
свештениците, богатите, чиновниците...  Овој исто-
риски момент потврдува дека образованието не 

било основно човеково право, туку само луксуз.
Поради тоа што државите дефинираат дека обра-
зованието е основно човеково право, пристапиле 
кон создавање услови во неговото остварување 
да уживаат сите. Но, доколку се вратиме на почето-
кот на овој напис, ќе констатирате дали успеале!?

Право – остварено или не?

Живееме во време кога образованието е право во 
вистинска смисла на зборот. Но, многу фактори 
влијаат на тоа дали ова право ќе се реализира и 
образованието ќе биде достапно – семејните мож-
ности, социјалниот статус, државните олеснувања 
и помош за намалување на социјалниот јаз и ре-
дум други стратешки активности.
Теоретски, образованието е основно човеково 
право и важна компонента од животот на секој 
поединец. Процес преку кој човекот добива при-
менливи знаења, вештини и навики со кои вос-
поставува општествени односи. Многу филозофи 
и научници посветиле сериозно внимание и енер-
гија во објаснување на важноста и придобивките 
од усвојувањето на овој животен процес. Но, реал-
носта честопати ја ограничува можноста за негова 
реализација. 

Образованието - право или луксуз!!!

Автор: Доан Сулејманоски

Топ Тема 

Македонија и образованието

И Македонија не прави разлика во дефинирање 
на образованието како општо понудено добро од 
страна на државата. Согласно нашиот Устав и мно-
гуте декларативни документи, секој има право на 
образование, достапно под еднакви услови. Нели, 
имаме бесплатно образование. Имаме и институ-
ционални интервенции, регулативи, мерки и ак-
тивности да се олесни пристапот и да се подобри 
квалитетот на образованието на сите нивоа. За 
оствараување на оваа цел работат и многу невла-
дини организации во насока на поголема инклу-
зивност во процесот на образованието, посебно 
кога станува збор за членови на Ромската етничка 
заедница.
Неминовно, кога го анализираме правото на обра-
зование, треба да ги земеме в предвид и економ-
ските параметри за неговото реализирање. Спо-
ред позитивните законски прописи, за оствару-
вање на ова право не треба да се плаќа. Секој уче-
ник добива книги од државата. Огромно олесну-
вање за семејствата. Но, нели, за да се оди на шко-
ло, не е важна само книгата. Потребно е некој да 
купи гардероба, училишна чанта, чевли, прибор. 
Секојдневно, ученикот во училиште треба нешто 
да јаде. Со самото ова, трошоците се огромни за 
поголем дел од ромските семејства. Честопати, тие 
ги надминуваат вкупните буџети на семејствата. 
Токму затоа, нотираме дека во Македонија еви-
дентно е отсуството на инклузивен пристап кон 
определени ранливи групи во образовниот про-
цес, како што се децата на семејствата – номади, 
децата без родители  и родителска грижа, лицата 
кои не се евидентирани во институциите на сис-
темот и низа други непредвидливи појави. Оттука, 

со право, може да констатираме дека и во 21-от 
век, образованието е луксуз за многумина.
Оваа ситуација се реплицира на сите нивоа на обра-
зование. Многу средношколци и студенти се борат 
со својата егзистенција и со образованието. Иако 
добиваат огромна поддршка од различни невлади-
ни организации и од државните институции, а имаат 
и можност да работат, се поставува прашањето: зо-
што образованието е луксуз!?

Каде е лекот!?

Се додека образованието е луксуз за некои наши 
сограѓани, се дотогаш како општество имаме об-
врска да се бориме и да се трудиме да создадеме 
предуслови образованието да биде право во вис-
тинска смисла на зборот. И тоа лесно остварливо. 
Само на тој начин, сите ќе придонесеме кон соз-
давање предуслови за образование и намалување 
на сите предизвици кои негативно се одразуваат 
врз овој процес.
Државата треба да создава услови за еднаков 
пристап и минимум стандарди во образованието, 
а невладиниот сектор , како и досега да го потпо-
мага овој процес на „egalite“ во образованието. 
Секој од нас да ги остранува пречките кои се поја-
ваат на патот до остварување на ова право. И се-
кој, за кој образованието е луксуз, борејќи се сам, 
но и потпомогнат од другите и од институциите на 
државата, да го оствари своето право и да се ин-
тегрира во средината во која живее, без никакви 
разлики ниту во начинот на пристапување, ниту 
во квалитетот. Само тогаш ќе говориме за достоен 
живот, живот според сите права и правото на об-
разование.

Топ Тема 

Приказ на сиптоми и знаци за оптовареност од стрес

Когнитивни

Тешкотии при меморирање
Расеаност
Ирационално расудување 
Негативен изглед
Вознемиреност
Константна загриженост

Емотивни

Мелодраматично однесување
Биполарно однесување
Неможност да се опушти
Чувство на преоптовареност
Чувство на осаменост, изолација
Несреќност

Бихевиорални

Прејадување или губење апетит
Потреба од многу сон или неспиење
Антисоцијално однесување
Несовесно однесување (апатија)
Прибегнување кон дрога, алкохол или цигари за 
релаксирње
Нервозно однесување (гризење нокти, шетење, 
тресење нога и слично)

Психички

Болки во телото
Дијареа и констипација
Вртоглавица
Болки во градите или забрзана срцева реакција
Чести настинки
Недостаток на либидо

	Користете што е можно повеќе овошје и 
природни сокови

	Јадете свеж зеленчук, 
	Користете лесна храна (овесни снегулки, 

лосос, овошје и зеленчук)
	Избегнувајте „силна“ храна (газирани 

пијалаци, вештачки засладувачи, јаки зачини, 
солени јадења, кафе и алкохол)

	Против стресот делуваат витамини и 
минерали (витамин Ц, витамин Е, витамин Б, 
магнезиум, фолна киселина)

	Шетајте (од 10 минути до половина час дневно)

	Имајте хоби
	Работете во градина или  на балкон
	Одморајте (на дневно, но и на годишно ниво)
	Правете пауза од активности и редовно спијте
	Не пушете
	Не конзумирајте дрога и седативи
	Пијте чај
	Практикувајте јога
	Одгледувајте цвеќе
	Организирајте го времето и просторот
	Осветлето го просторот каде што учитe
	Кажувајте „Не“

Ви препорачуваме совети како да го намалите стресот

Рома Индекс советува ...

Стресот го „убива“ учењето
Секој од нас бил или е под стрес. Тоа, всушност, претставува одговор на 
барањето што е пред нас. Експертите велат дека станува збор за природ-
на реакција на мозокот кога ќе се соочи со одредена закана. Преку стре-
сот, нашето тело ослободува хормони за „борба“ со предизвикот. За пси-
хологот Р.С. Лазарус, стресот е „состојба или чувство која/кое го доживу-
ва личноста кога ќе перцепира дека барањата ги надминуваат личните 
или социјалните ресурси кои личноста е способна да ги мобилизира“.

Автор: Сумеа Рахим

Deezer 
(бесплатно стримање музика)

Уште една интернет апликација која овозможува бесплатно слушање музика во кое било време и без 
разлика каква музика слушате (домашна, странска, рок, поп, латино). Различни жанрови по сечиј вкус. 
Единствен недостаток на оваа апликација е тоа што мора да имате интернет конекција. Но, денес, ваши-
от компјутер и интернетот се во безвременска врска со многу подобности.

Ова е многу побрзо и покорисно од стандардното слушање музика на YouTube, особено затоа што ин-
терфејсот на апликацијата, со само еден клик на срценцето до песната, овозможува таа да се најде во 
листата омилени песни. И пристапот до вашата листа на омилени песни е достапна со само еден клик.

Пребарувањето е многу оптимизирано и доведено до перфекција. Со впишување на каков било назив, 
прикажува резултати за изведувачи, песни, албуми, подкасти и профили.

Deezer не е само апликација за бесплатно стримање музика, туку и социјална мрежа на која можете да 
предлагате песни со други корисници, да ја преслушате нивната листа на омилени песни и многу по-
веќе. Со активно користење ќе ги откриете и останатите подобности на оваа апликација.

Во следните слики е прикажана постапката за креирање профил и генерален осврт на целата аплика-
ција.

Слика 1 

Приказ на почетната страна на Deezer. Тука се прикажани трите опции за креирање на профил, преку 
Facebook, Google+ или мејл. Ние ќе се задржиме на опцијата Facebook како најкористена и најбезбедна.

               
                                         Слика 2         Слика 3  Слика 4
              Ја впишувате вашата мејл адреса и                                 Кликнувате „Okay“                     Повторно кликнувате „Okay“
                лозинката. Кликнувате на „Log In“                      

Рома Индекс ПРЕПОРАЧУВА ...

Слика 5

Рома Индекс ПРЕПОРАЧУВА ...

Слика 6

Слика 7

Приказ на полето „Favorite tracks“. Тука се сите ваши песни на кои 
го кликнавте срценцето при слушање. Може да ги сортирате спо-
ред име на песна, изведувач, албум, датум на додавање.Автор: Кенан Таир

Ова е почетната страна по успешното креирање 
на вашиот профил. Од левата страна е прикажано 
главното мени со поле за пребарување на музиката 
„Search“ , „Favorite tracks“ каде што може да ги најдете 
сите песни на кои го кликнавте срценецето. Најдолу се 
контролите на музичкиот плеер.

Од десната страна е листата на вашите Facebook 
пријатели кои користат Deezer и со кои може да 
размените пораки и да сугерирате песни, како и да ги 
видите нивните листи на омилени песни.

 Приказ на 
работата на 
полето „Search“. 
Ви прикажува 
најразлични 
резултати со цел 
да го пронајдете 
посакуваниот. 

Јавноста Ве познава како заменик на народниот 
правобранител. Само дел имале можност да Ве 
запознаат лично. Која, персонално, е Васка Бајра-
мовска Мустафа?

- Васка Бајрамовска Мустафа е Ромка, сопруга и 
мајка на две деца. Горда баба на внука. Професио-
нален правник, кој веќе десетта година работи во 
институцијата Народен правобранител и повеќе од 
три години заменик на народниот правобранител. 
Другите ме опишуваат како многу отворена лич-
ност, комуникативна, директна, но во истовреме и 
многу дружељубива, подготвена да помогне и по-
даде рака. Јас, за себе, велам дека сум чувствител-
на и секогаш подготвена да помогнам на другите. 
Ја сакам правдината, правичноста. Не сакам кога 
некој се обидува да ме излаже или да претстави 
нешто што не е вистина. Затоа, секогаш сум тука да 
ја откријам вистината, дури тоа и да не е добро за 
другата страна.

Какво беше чуството кога, прв пат, се видовте и 
слушнавте пред малите екрани?
- Ох. Тоа беше многу оддамна, пред повеќе од 20 го-
дини. Како студент на Правниот факултет во Скопје, 
хонорарно, работев во македонската телевизија 
како новинар во ромската редакција „Bijandipe“. 
Беше навистина сериозно искуство. Нешто ново, 
нешто неочекувано затоа што, во тоа време, беше 
голема чест да се биде новинар. Беше поттик. Ин-
тересно беше да се видиш на другата страна на ете-
рот. Меѓудругото, затоа што за прв пат, имавме мож-
ност мајчиниот, ромскиот јазик да го говориме на 
литературен јазик со корените од Индија. Не вака 
како што го слушаме денес - мешавина од повеќе 
јазици. Се обидувавме да влијаеме на ромскиот на-
род, колку може повеќе, да ја запознаат својата тра-
диција, култура и да го засакаат својот јазик. Беше 
интересно, многу поттикнувачки да се докажеме и 
како новинари.

Тешко ли е да се работи и студира во исто време?

-Во мојот живот, тешкотијата е нормален поим. До-
колку тргнеме од почетоците како од обично ром-
ско девојче Бајрамовска Мустафа станала заменик 
народен правобранител, патешествието е многу 
мачно. Не е лесно, но мора да кажам и не е толку 
тешко, доколку некој сака да успее во животот. Затоа 
што треба да исполниш работни обврски и обврски 
како студент на државен универзитет, во време 
кога немаше национална квота и кога попладнев-
ните вежби беа задолжителни. Вработувањето 
овозможува материјална сатисфакција и можност 
да покриеш дел од трошоците кои не се мали доде-
ка студираш. Наоѓаш баланс и време и за едното и 
за другото. Секогаш може да се најде излез.

Како почна соработката со Народниот право
бранител и колку сте задоволна од сработено
то?

-Во 2006-та година конкурирав на оглас кај На-
родниот правобранител за работно место – сора-
ботник. Се бараше дипломиран правник со една 
година работно искуство. Позади себе имав 15 го-
дини работно искуство, но одлучив да ја променам 
новинарската професија. Нели, сум дипломиран 
правник и време беше да го истражувам правото. 
Конкурирав и ме примија.

Васка Бајрамовска Мустафа, заменик народен правобранител

Студенти – бидете храбри,  
искрени и образовани

ИНТЕРВЈУ

Три години работев во одделението за заштита на 
правата на децата, здравствената заштита, социјал-
ната заштита и непосредно го проучував правото, 
ги анализирав законите, ги наоѓав празнините итн. 
Во 2009 година, конкурирав на оглас за државен 
советник во истата институција. Ова функција ја вр-
шев кратко, бидејќи правобранителот Иџет Меџити 
ме предложи за негов заменик. Од 2013 година ја 
вршам функцијата заменик народен правобрани-
тел во седиштето на Народниот правобранител во 
Скопје.
Како личност сум многу амбициозна, прецизна и 
точна. Доколку се комбинираат овие особини, со 
влијание од астролошкиот знак – јарец, тогаш е јас-
но дека никогаш не сум задоволна од сработеното. 
Секогаш имам нешто повеќе. Но, тоа е добро во жи-
вотот, се разбира во нормални граници. Никогаш не 
треба да се биде задоволен од тоа што е сработе-
но. Напротив, одиме понатаму. Животот дава многу 
можности и треба да си во чекор со се што се случу-
ва за да успееш.

Како се спојуваат професијата во приватниот жи-
вот ?

- Живеам во Општина Шуто Оризари, општина каде 
што секој се знае со секого. Од друга страна, се по-
веќе Роми дознаваат дека имаат свои претставни-
ци во институциите кои може да им помагаат. Ова 
чувство дека имаш свој човек во некоја институција 
Ве прави похрабар да почнеш комуникација со таа 
институција. Така е и со мене. Во мојата институ-
ција, вратите се отворени за граѓаните од ромската 

етничка заедница. Да бидам искрена, никогаш и не 
биле затворени вратите, но граѓаните не се чувсту-
ваа отворено. Значи, јас сега работам нон-стоп, за-
тоа што и кога шетам со внуката, некој ме прашува 
и бара помош во заштита на одредено право. Мене 
тоа не ми пречи, се чувствувам исполнето кога по-
магам. Непознавањето на правата може да доведе 
до непосакувана ситуација, посебно за ромската 
етничка заедница, која се уште е на маргините на 
општеството и се карактеризира со ниско образов-
но ниво. 

Што би ги советувале младите Роми, што би им 
порачале?

- Да бидат храбри и искрени. Образованието пред 
се, во комбинација со домашно воспитување. Тоа е 
одраз на човекот. Може да бидеш образован, но тоа 
не значи дека си и воспитан. Комбинацијата од пра-
вилно воспитување и солидно образование може 
да направи почитуван граѓанин. Младите Роми да 
продолжат со образованието, нормално да се инте-
ресираат за се што го интересира младиот човек, но 
никако да не се откажуваат од образовниот процес. 
Општеството нуди стипендирање, менторирање, 
туторство. Да се надградуваат, да работат во инсти-
туциите, да отвараат сопствени бизниси и да не го 
заборават ромскиот народ. Секогаш да бидат под-
говени да помогнат и да бидат позитивен пример 
за сите идни генерации. Само на овој начин, ќе се 
подигне местото на Ромите во општеството и пер-
цепцијата на другите за Ромите.  ■

ИНТЕРВЈУ

Автор: Сумеа Рахим

Автор: Сибел Бајрам

Постои сознание дека името „Роми“ потек
нува од главниот јунак Рама (според епот 
“Рамајана”). Затоа, Ромите честопати велат 
дека се Романи деца (Romane chave) или по
томци на Рама

Кои се Ромите???

Ромите се стар народ со своја долга историја. Со 
сопствени корени во Индија, но со разгранет „ко-
ренов систем“ низ Азија, Европа и целиот свет. 
Ромите се стара индиска етничка заедница од 
ариевско потекло. Кога пристигнале во Индија, 
ги покориле Дарвидите и се населиле во север-
ниот и северозападниот дел, како и по горниот 
тек на реката Инд. Нивниот живот, многупати и 
во многу историски периоди и настани, се повр-
зува со значајни процеси од пошироки размери. 
Истражувањата потврдуваат дека до нив стигнал 
и Александар Македонски во своите освојувачки 
походи, продирањето на племињата Хуни од Ев-
ропа, Арапите Махмуд од Гора, Тамерлан и други. 
Најтешки последици кај Ромите во својата држава, 
дури и пошироко, оставиле походите на Џингис 
Кан. Поради честите напади од надвор и судирите 
внатре во нивните племенски и други сојузи, Ро-
мите почнале да ја напуштаат својата прататкови-
на. На оваа причина се додаваат и лошите услови 
за живеење. Примитивното земјоделство и ситни-
те занимања не обезбедувале услови за пристоен 
живот на луѓето. Поради ова, дошло до масовно 
заминување во повеќе правци и во потрага по по-
добар живот. Првите миграциони струења почна-
ле во првата половина на петтиотвек. 

Тргнале од Индија, го „освоиле“ светот

Ромите низ историјата (потекло и јазикот)

НАЗИВ „РОМИ“

Името„Роми“ се заснова на повеќе сознанија. Во 
историјата се среќаваме со повеќе имиња за овој 
народ, како резултат на историските услови, сре-
дината во која се населиле, но има и такви имиња 
кои се врзуваат со начинот на живеење. Постои 
сознание дека името „Роми“ потекнува од главниот 
јунак Рама (според епот “Рамајана”). Затоа, Роми-
те честопати велат дека се Романи деца (Romane 
chave) или потомци на Рама. Уште во петтиот век, 
персискиот цар Бахрам Гур, во својата држава, до-
вел околу 10.000 Лури (име за Роми) како забаву-
вачи, односно музичари и пејачи. Подоцна, од ова 
име, произлегло и друго име Нупи, со кое име за-
минале во Европа.

ЈАЗИК

Јазикот на Ромите предизвикал огромно внима-
ние кај научниците, пред се кај лингвистите и ан-
трополозите. Најголем придонес во проучување 
на Ромскиот јазик дале Грелман, Август Фридрихт 
и други. Од нивните научни истражувања произ-
легува дека и јазикот е сличен со јазикот кој се 
говорел и се говори во Индија. Тоа го потврдува 
и потеклото на ромскиот народ. Покрај јазичната 
врска, пронајдена е и врска меѓу културата, музи-
ката, уметноста, литературата и религијата на Ро-
мите со Индиските народи. Но, со миграционите 
движења, јазикот претрпел значајни измени. Мно-
гу изворни особености се изгубени, додадени се 
нови, поточно извршени се измени во јазикот со 

примеси, дури и цели зборови. Јазичните измени 
најчесто се резултат на говорот во локалната сре-
дина каде Ромите се доселиле и задржале подолго 
време. Интересно е тоа што, иако јазикот на Роми-
те претрпел измени во текот на историјата, сите 
Роми од светот може да се разберат меѓу себе. Тоа 
укажува дека ромскиот јазик, сепак ги задржал 
своите специфики. Инаку самиот јазик, граматич-
ки гледано, има машки и женски род и два броја: 
еднина и множина. Јазикот е звучен, мелодичен и 
динамичен.

Ромски Хиндустански Македонси
Angour Angaur Јаглен

Amal Amal Пријател
Bersh Barsh Година
Babo Bebe Татко
Desh Dash Десет
Takati Takat Сила
Lachi Lachi Убава
Pani Pani Вода
Trin Tre Три
Chib Jibh Јазик
Chik Chik Кал
Mas Mas Месо
Buti Buti Работа

 
 Табела 1:  

Утврдено е дека ромскиот јазик спаѓа во индоевропската 
група на јазици и е најблизок со Хиндустанскиот.  

Наведениве примери ја потврдуваат оваа констатација

Ромите низ историјата (потекло и јазикот)

По одлуката на Град Скопје за уривање на импро-
визираните бараки под Кале, околу 120 Роми, меѓу 
кои и семејства со мали деца, повеќе од три сед-
мици спијат под отворено небо во непосредна 
близина на главниот град на Македонија, Скопје. 
Интеграцијата на овие семејства и системски 
решенија за домување отсуствуваат, пришто не-
грижата на државата и јавните институции го до-
ведуваат во ризик животот на околу 60 деца, кои 
најголемите поплави и дождови ги преживеа под 
шатори. Македонија која претставуваше „пример 
за интеграција“ на Ромите, особено институциите 
вклучувајќи го Град Скопје, Центарот за социјална 
работа, МТСП, сега немаат интерес за пронаоѓање 
на решение за бездомните семејства. 

ПРЕПОРАКИ

1. ИТНИ РЕШЕНИЈА
•	 Ваучери за домување. Оваа мерка овозмо-

жува семејствата кои немаат живеалишта да 
изнајмат соодветно домување прилагодено 
на нивниот избор

•	 Адаптација на напуштените градби / отку пу-
ва ње за изградба на нов центар за смес ту ва-
ње на бездомници

•	 Монтажни бараки за сместување на семејст-
вата 

2. ДОЛГОРОЧНИ РЕШЕНИЈА
•	 Донесување на законот за социјално дому-

вање. Овој закон ќе даде правна основа и 
обврска на надлежните институции (МТСП, 
МТТВ) за одвојување на средства за дому-
вање на ранливите групи на граѓани

•	 Доделување на социјални станови/ Измена 
на постоечките критериуми. Оваа мерка под-

разбира давање приоритет на доделување на 
социјалните станови на оние ранливи групи 
кои според ЕТХОС класификацијата се во ка-
тегоријата “без покрив“. 

•	 Доделување на општинско земјиште од 
страна на локалната власт за изградба на 
соодветни живеалишта. 

Домувањето и натаму претставува еден од најголе-
мите проблеми кај Ромската заедница. Националната 
стратегија на Ромите во овие рамки имаше цел да ја 
подобри состојбата во домувањето преку мерки и ак-
тивности кон позитивни промени и решенија. Сепак, 
делувањето во пракса е сосема различно и неодам-
нешната одлука за уривање на импровизираните жи-
веалишта под Кале претставува назадување наместо 
прогрес кон интеграцијата на Ромите. 
Според Народниот правобранител, ваквата одлу-
ка е нехумана и неприфатлива, особено затоа што 
претходно не постоела никаква координација по-
меѓу надлежните органи за обезбедување на ме-
сто за сместување на семејствата кои речиси еден 
месец се под отворено небо. Локалните власти 
одлуката за уривање на населбите ја базираат на 
претходно барање на приватниот инвеститор, 
каде што се планира изградба на луксузни хотели. 
Сепак, имплементирањето на оваа одлука подраз-
бира и обврска на локалните власти да се коорди-
нираат со Центарот за социјални работи и МТСП и 
изнаоѓање на решение за адекватно домување на 
лицата. 
Ваквите мерки се на штета на Ромските семејства, 
кои најголемите дождови и поплави во РМ ги пре-
живеа под шатори. Дополнителен проблем прет-
ставува тоа што голем број немаат здравствено 
осигурување, додека околу 50-60 деца се надвор 
од образовниот систем. 
Причините за ваквата состојба може да се бараат: 
прво, во стагнација на имплементирањето на стра-
тегијата на Ромите, особено во делот на домување. 
Покрај позитивните примери за легализација на 
домовите на ранливите групи, кај категоријата на 
Роми кои немаат домување или живеат во импро-
визирани живеалишта, нема видливи промени. 
Како резултат на тоа, овие семејства се без систе-
матски решенија веќе 10 години. 
Второ, Ромските семејства не може да си дозволат 
адекватно домување поради сиромаштијата во ко-
ја што се наоѓаат, која се испреплетува со неврабо-
теност, ниско ниво на образование, дискримина-
ција, исклученост и слично.

Рома Индекс застапува

Рома Индекс застапува

„Ни на Небо ни на Земја“ 
Ромите од под Кале препуштени сами на себе

Како резултат на тоа, картонските и импровизи-
раните живеалишта се единствена опција за оваа 
категорија Роми. Без поддршката од државните 
институции, кои несомнено се заложија за инте-
грација на Ромите, не може да се реши состојбата 
во домувањето.
Овој документ ја информира јавноста за пробле-
мот на домување на Ромските семејства, како и да 
предложи решенија за да се надмине состојбата и 
да се најдат долгорочни решенија за домување на 
оваа категорија граѓани. 

ИМПЛИКАЦИИ ОД ТЕКОВНИТЕ РЕШЕНИЈА

Домувањето претставува неразделив дел од обез-
бедување на човековото достоинство. „Соодвет-
но домување” опфаќа повеќе од само четирите 
ѕида на соба и покрив над главата. Домување е 
од суштинско значење за нормално и здраво жи-
веење. 
Заштитата од арбитрерно иселување е клучен 
елемент на правото на адекватно сместување. 
Арбитрерното / насилно иселување се дефини-
ра како “постојано или привремено отстрану-

вање против волјата на поединци, семејства или/
заедници од нивните домови/земја во која тие 
живеат, без обезбедување и пристап до соод-
ветни облици на правна или друг вид заштита”. 

Без разлика на причините, арбитрерното иселу-
вање се смета за сериозно прекршување на ос-
новните човекови права, односно прекршување 
на правото на адекватно домување. 
Пристапот до соодветно домување може да биде 
предуслов за уживање на неколку човекови пра-
ва, вклучувајќи го и правото на работа, здравство, 
социјална заштита, избирачко право, право на 
приватност или образование. 

ИМПЛИКАЦИИ ОД ПРИСИЛНО ИСЕ ЛУВАЊЕ

•	 Недостатокот на соодветно домување, при-
силните иселувања или бездомништво имаат 
тенденција да имаат големо влијание врз деца-
та, поради нивните специфични потреби, кои 
влијаат на нивниот раст, развој и користење на 
целиот спектар на човековите права, вклучу-
вајќи го и правото на образование, здравје и 
лична безбедност.

Рома Индекс застапува

•	 Малолетните деца коишто доаѓаат од вакви сре-
дини може да бидат одбиени при запишување 
во училиште поради немање лична адреса. Дури 
и доколку успеат да се запишат непристапниот 
и долг пат во кој што живеат ќе ги принуди да го 
запрат нивното понатамошно образование. Тра-
умата од присилно протерување може да го на-
руши психолошкиот развој на децата.

•	 Неодењто на училиште уште од најрана возраст 
го зголемува ризикот за девијантно однесување 
и истото тркало на сиромаштија и социјална ис-
клученост од општествените текови останува 
да ги следи во текот на целиот живот, како и 
нивните родители.

•	 Без доказ за престој, лицата над 18 години не 
може да го искористат своето право на глас и 
потешко може да обезбеди соодветна докумен-
тација неопходна за реализирање на другите 
права од социјалната заштита. 

ПРЕПОРАКИ И РЕШЕНИЈА

Едно од решенијата кое се предлага е сместува-
ње во центрите за бездомни лица во Чичино Се-
ло. Сепак, поради лимитираност во капацитети-
те на сместување, овој центар може да понуди 
смес тување само за 12 лица, што не претставува 
соодветно решение за сите 120 лица. Иако ова 
ре шение е најлесно и вклучува мали финан-
сиски средства за спроведување, не претставу-
ва соодветно решение бидејќи центарот нема  

ка паци тети.1 Од друга страна и ромските семејства 
не сакаат да се сместат таму поради девијантни-
те појави кои владеат во тој центар (проституција, 
дрога, насилство и слично).
Тековната опција – сместување во импровизирани 
живеалишта на само неколку метри од старата ло-
кација исто така не претставува решение, бидејќи 
животот на сите а особено на децата се доведува во 
опасност поради лошите временски услови. Оваа 
опција не е прифатлива и за локалните власти, кои 
навестуваат нови мерки за уривање. 
Институциите на државата, пред се, МТСП центрите 
за социјални работи треба да излезат на терен, да 
ги евидентираат сите лица и според тоа да напра-
ват акциски план за сместување. Пристапот за ре-
шавање на овој проблем треба да биде насочен кон 
итни и долгорочни решенија кои ќе придонесат за 
надминување на постоечката ситуација: 
Имајќи ја во предвид политичката состојба и лоши-
те временски услови, на краток рок во период од 
6-9 месеци се предлага имплементацијата на долу-
наведените итни мерки: 
•	 Ваучери за домување. Оваа мерка им овозмо-

жува на семејствата кои немаат живеалишта да 
изнајмат соодветно домување прилагодено на 
нивниот избор.
Според одредени пресметки оваа опција ќе ја 
чини државата до 35.000 евра за сместување 
на 25-те семејства што претставува 0.005% од 
буџетот на МТСП за 2016. 

1 Изјава од НВО активисти за ТВ21 http://tv21.tv/mk/?p=97174

Член 34 – Граѓаните имаат право на социјална си-
гурност и социјално осигурување утврдени со за-
кон и со колективен договор.
Член 35 – Државата се грижи за социјалната зашти-
та и социјалната сигурност на граѓаните согласно 
со начелата на социјална праведност
МПЕСКП – Меѓународен пакт за економски, со-
цијални и културни права
 Член 11 (1) “Државите на овој пакт на секое лице 

му го признаваат правото на животен стандард, 
доволен за самиот него и за неговото семејство, 
вклу чувајќи адекватно... домување... како и по-
стојано подобрување на неговите животни ус-
лови 

 Државите се обврзани со минимум основна об-
врска да обезбедат задоволување на, во најмала 

мерка, минимално неопходно ниво на секое од 
правата предвидени во МПЕСКП, вклучувајќи: 

 - Неопходно основно засолниште и домување, 
вклучувајќи санитарни услови (ОК 3, ОК 4)

 - право да не се биде арбитрарно иселен/а од до-
мот (ОК 7);

  - Пристап до минимум основно количество вода, 
што е доволна и безбедна за лична и употреба во 
домаќинството за да се спречи болест (ОК 15).

 Слична провизија во однос на домувањето може 
да се најде во ICERD и CEDAW

 Конвенција за правата на детето
 Член 27 (1) Државите членки го признаваат пра-

вото на секое дете на животен стандард, што 
одговара на физичкиот, менталниот, духовниот, 
моралниот и социјалниот развој на детето. 

Домашна и меѓународна регулатива за заштита на правото на домување

УСТАВ НА РЕПУБЛИКА МАКЕДОНИЈА

Рома Индекс застапува

•	 Адаптација на напуштените градби/ откупување 
за изградба на нов центар за сместување на 
бездомници. Со оглед на тоа што постоечките 
центри немаат капацитет за сместување на се-
мејствата, институциите треба да изградат нов 
центар кој од економски аспект најсоодветно 
е да се искористат тековни напуштени објекти 
или откупат објекти кои се во изградба а имаат 
спорни судски решенија. 

•	 Монтажни бараки за сместување на семејства-
та. Со оваа опција се решава прашањето на 
домување на оваа категорија која би ја чине-
ло државата до 350.000 евра. Сепак, локалните 
власти дополнително треба да одделат место 
според урбанистичките планови за сместување 
на монтажните бараки. 

Долгорочните решенија за решавање на пра-
шањето на домувањето најнапред подразбираат 
и одредени измени во јавните политики. Тука се 
има предвид имплементирањето на Национал-
ните планови за домување од Стратегијата за Ро-
мите. Голема улога во решавање на прашањето 
имаат и Ромските невладини организации кој 
треба да го набљудуваат сиот процес на импле-
ментација, да даваат предлози и да бидат линк 
во решавање на овој проблем. Сепак, кратко-
рочните и долгорочните решенија подразбира-
ат и активна улога и интервенции во останатите 

сфери вработување, здравство, образование. 
Несомнено е потребна и интервенција од меѓу-
народните донатори за целосно решавање на 
прашањето на домување на Ромската заедница. 
Долгорочните мерки за домување опфаќаат: 

•	 Донесување на законот за социјално домување. 
Овој закон ќе даде правна тежина и обврска на 
надлежните институции (МТСП, МТТВ) за од-
војување на средства за домување на ранливи-
те групи граѓани. 

•	 Доделување на социјални станови/ Измена на 
постоечките критериуми. Оваа мерка подраз-
бира давање приоритет во доделувањето на 
социјалните станови на оние ранливи групи 
кои според ЕТХОС класификацијата се во кате-
горијата “без покрив“. 

•	 Доделување на општинско земјиште од страна 
на локалната власт за изградба на соодветни 
живеалишта. 

 

Автори: ТИМ НА РОМАЛИТИКО 
Во рамките на гостинката статија - Рома 
Индекс ќе застапува одредени мислења 

и теми кои што се од поширок интерес на 
ромската заедница

Рома Индекс застапува

......................  Студентите за ...................... 

„РОМАВЕРЗИТАС е организација што, на многу начини, помага да ја реализираме 
нашата главна цел – да дипломираме. Организацијата ја поттикнува нашата 
самодоверба, не мотивира, создава двонасочна врска. Таа е дел од нас, ние сме 
дел од неа“, 
Елсон Иљаз – Факултет за туризам и бизнис логистика

„РОМАВЕРЗИТАС е организација која дава континуирана поддршка на студентите 
Роми, за нивен личен развој и за градење на нивниот академски профил“, 
Сабина Рустемовска – Медицински факултет – Скопје

„Курсот по германски јазик и туторството се голема помош и поддршка во 
совладување на наставните програми, при полагање колоквиуми и испити и во 
напредување на нашите студии“, 
Јлдза Тахир – Филолошки факултет „Блаже Конески“

„Курсот по Англиски јазик овозможува дополнување на фондот на зборови, 
разјаснување на потешкотиите и усовршување на граматиката на јазикот“, 
Селиме Нуредини – Факултет за јавна администација и политички науки

„Туторството претставува можност за студентите Роми да пронајдат патоказ како 
поуспешно да ја совладаат наставната програма за условните предмети, а преку 
нивно успешно полагање, да преминат во следната академска година“, 
Асиб Зекир – Економски факултет – Скопје

„Туторството претставува алатка преку која ги надминуваме пречките и 
потешкотиите со кои може да се соочиме при совладување на наставната 
материја за одредени предмети“, 
Селвије Мустафи - Факултет за јазици, култури и комуникација

„Работилниците за ромски идентитет потикнуваат интерес за сопствениот 
идентитет, потикнуваат мотив за дополнително истражување, потикнуваат 
интересни и интерактивни дискусии и претставуваат извор на информации за 
помладите генерации“, 
Аријета Тахири - Медицински факултет – Скопје

„Работилниците за ромски идентитет имаат голем придонес во запознавање на 
студентите Роми со нови информации за ромското потекло, историја, движење, 
ромскиот идентитет, ромскиот јазик и култура. Тие се одлична можност за 
размена на ставовии за запознавање на другите студенти Роми“,
Аделина Рамадани – Факултет за јавна администација и политички науки

Студентско ќоше

......................  Студентите за ......................  



Живот е она што ти се 

случува додека си зафатен 

правејќи други планови

Џон Ленон

Не можете да им помогнете 

на сите, но секој може да му 

помогне на некој

Теодор Рузвелт

Запомнете дека некогаш е 

неверојатна среќа да не го 

добиете она што го сакате

Далај Лама

Сите наши соништа може 

да се остварат, ако имаме 

храброст да тргнеме во 

нивна потрага

Волт 
Дизни

Секое дете е уметник. 
Проблемот е како да 

остане уметник кога ќе 
пораснеПабло Пикасо

Двата најважни денови 

во вашиот живот се 

денот кога се раѓате и 

денот кога откривате 

зошто сте се родиле

Марк Твен

Ако обрнете внимание 
на она што го имате во 
животот, секогаш ќе имате 
повеќе. Ако пак обрнувате 
внимание на она што го 
немате, никогаш нема да 
имате доволно
Опра Винфри

Што се парите? Човек е успешен ако стане наутро и си легне навечер, а во меѓувреме го прави она што го сакаБоб Дилан

Вашето време е 

ограничено. Затоа, 

не трошете го 

живеејќи туѓ живот

Стив Џ
обс

Напиши нешто 

вредно за читање или 

направи нешто вредно 

да се пишува за него

Бенџ
амин Ф

ренк
лин

Вие треба да бидете промената која сакате да ја видите во светотМахатма Ганди

Јас сум оптимист. Не ми изгледа корисно да бидам нешто другоВинстон Черчил

Личноста која 

никогаш не направила 

грешка, никогаш не 

пробала нешто ново

Албер
т Ајнштајн

За да успеете, вашата 
желба за успех мора 
да биде поголема од 
стравот од неуспех
Бил Козби

Верувам дека постои 

внатрешна моќ која создава 

победници и губитници. А 

победници се оние кои ја 

слушаат вистината што им 

ја зборува срцето

Силвестер Сталоне

Мудрости

